Парламент Мәжілісі депутаттары – нұротандықтар Түркістанда 

Қазақстан Республикасы Парламент Мәжілісінің депутаттары, «Нұр Отан» партиясы фракциясының мүшелері 20 тамыздан бастап Түркістан облысына келіп, халықпен  бірқатар кездесулер өткізуде.    
23 тамыз күні депутат У.Қайназаров, Б.Оспанов,  Д.Мыңбай  Түркістан қаласындағы индустриялды аймақта орналасқан жиһаз шығаратын «Гранд Микс»  ЖШС өндіріс орнын аралап, жұмысымен танысты.
 «Гранд микс» жиһаз фабрикасының өнімдері тұтынушылар арасында үлкен сұранысқа ие. Заманауи техникалық станоктармен жабдықталған өндіріс орнында тұрақты қырыққа жуық жұмысшы қызмет істейді. Үй мен кеңсеге арналған жиһаздардың сапасы шетелдік танымал брендтерден кем түспейді. Өндіріске қажетті компоненттер Ресей мен Польшадан жеткізіледі. Кейбір бөлшектер тікелей цехта өндіріледі. Жаңа жабдықтар мемлекеттік қолдаудың арқасында орнатылған.
          Іс-сапар  барысында  депутаттар облыс орталығы болған Түркістан қаласының сәулет және қала құрылысы бөлімінің ұжымымен кездесіп, болашақта бой көтеретін ғимараттар мен мәдени нысандардың макетімен танысып, Елбасының Бес әлеуметтік бастамасының заңнамалық тұрғыдан қолдау жұмыстары жөнінде хабардар етті. Сұрақтарға жауап беріп, атқарылып жатқан жұмыстарға оң баға берді. 
